
Таҳқиқи масъалаҳои гуногуни забоншиносӣ дар ҳама забонҳои 

олам, аз он ҷумла дар забони тоҷикӣ, мубрам арзёбӣ шуда, натиҷаҳои он 

метавонанд дар рушди шохаҳои муайяни илми забоншиносӣ нақши 

созгор дошта бошанд. Масъалаҳои мухталифи илми забоншиносии 

тоҷик, ки баъд аз нимаи дуюми садаи бистум ба маҷрои таҳқнқу 

омӯзиши ҷиддӣ ворид гардидаанд, то инҷониб тавассути олимони соҳа 

мавриди таҳпилу баррасӣ қарор гирифтаанд. Дар ин раванд масъалаҳои 

мубрами шохаи фразеологияи забони тоҷикӣ низ аз мадди назар дур 

намондаанд.

Аз муҳтавои автореферати диссертатсия бармеояд, ки он аз 

муқаддима, 3 боб, хулоса ва феҳристи адабиёт иборат буда, ҳаҷми 

умумии он 151 саҳифаи компютериро ташкил медиҳад.

Дар қисмати муқаддимаи диссертатсия чун анъана дар боран 

мубрамии мавзуи таҳқиқ, дараҷаи таҳқиқи мавзуъ, мақсад ва вазифаҳои 

таҳқиқ, навоварии илмии таҳқиқ, усул ва равиши таҳқиқ, арзиши илмию 

амалии рисола, саҳми шахсии муҳаққиқ, нуктаҳои асосии барои ҳимоя 

пешниҳодшаванда, сохтор ва ҳаҷми рисола маълумот дода шудааст.

Боби аввали диссертатсия «Ибораҳои фразеологии тавсифӣ ҳамчун 
як навъи воҳиди фразеологӣ» номгузорӣ шудааст ва аз ду фасл иборат 

аст. Дар ин боб муаллифи диссертатсия доир ба навъҳои воситаи 

тавсифи бадеӣ маълумот дода, барои исботу андешаҳояш аз фарҳангу 

луғатномаҳо мисолҳои ҷолибе гирд овардааст. Ибораҳои фразеологии 

тавсифӣ қисмати бузурги захираҳои фразеологии забони тоҷикиро



ташкил дода, ҳангоми таснифи ашё ё ҳодисаву воқеаи алоҳида ҳосил

мешаванд.

Боби дуюмп диссертатсия «Хусусиятҳои сохтории ибораҳои 
феразеологии тавсифӣ» номгузорӣ шуда, аз ду фасл ва зерфаслҳо иборат 

аст. Дар ин боб муҳақиқ ибораҳои фразеологии тавсифиро бо мисолҳои 

возеҳ ва равшан ба риштаи таҳқиқ кашидааст. Ибора ҳамчун воҳиди 

наҳвӣ дар сарчашмаҳои илмӣ воҳиди забоние мебошад, ки аз ду ва зиёда 

калима таркиб ёфта, яке аз онҳо ба сифати унсури асосӣ ва боқимондаи 

онро шарҳу тавзеҳ додан мумкин аст.

Боби сеюми диссертатсия «Гурӯҳи маъноии ибораҳои фразеологии 
тавсифӣ» ном дошта, муҳаққиқ қайд намудааст, ки зимни таснифот 

маънои яклухти фразеологизмҳо ба назар мерасад. Дар ин боб муаллиф 

дар бораи хусусиятҳои воҳидҳои фразеологии тавсифӣ баҳс намуда, 

идиомаҳо ва фразеомаҳоро гурӯҳи маъноии онҳо донистааст. Ин навъҳоро 

дар рафти таҳқиқ батафсил таҳлил намудааст.

Муҳаққиқ вобаста ба мавзуи диссертатсионӣ 6 мақола, аз ҷумла. 5 

мақола дар нашрияҳои тақризшавандаи Комиссияи олии аттестатсионӣ 

назди Президенти Ҷумҳурии Тоҷикистон бақайдгирифташуда ва 1 

мақолаи дигар дар маҷмуаҳо нашр шудааст, ки муҳтавои рисоларо 
комилан инъикос менамоянд.

Дар баробари дастовардҳои хуби илмӣ дар автореферати 

диссертатсия як қатор нуқсонҳо ба чашм мерасанд, ки пиндори мо рафъи 

онҳо ба манфиати кор хоҳад буд:

1. Дар рафти таҳқиқ такрори андешаҳо ба мушоҳида расид.

2. Дар фишурдаи рисола баъзе калима ва ҷумлаҳои таҳрирталаб ба 
назар расиданд [с. 3, 6, 20. 21].

3. Фишурдаи диссертатсия аз ғалатҳои техникӣ, услубӣ ва имлоӣ орӣ 

нест [с. 4, 6, 7, 10].

Бешубҳа. камбудиҳои зикршуда. ҷузъи буда, ҳеҷ гоҳ наметавонад 

арзиши илмии таҳқиқотро коста гардонанд. Таҳқиқоти анҷомёфта дар 



мавзуи «Ибораҳои фразеологии тавсифӣ дар забони адабии муосири 
тоҷикӣ (дар асоси маводи насри бадеӣ)» ба талаботи Комиссияи олии 

аттестатсионии назди Президенти Ҷумҳурии Тоҷикистон доир ба таҳияи 

рисолаҳои номзадӣ ҷавобгӯ буда, муаллпфи он барои дарёфти дараҷаи 

илмии доктори фалсафа (РЫЭ) доктор аз рӯйи ихтисоси 60020500 

Филология (60020502 - Забони тоҷикӣ), сазовор мебошад.

